
無綫處境劇《愛．回家之開心速遞》
昨日在電視城舉行「復活節彩蛋大

作戰」活動，劇中逾30位演員出席，更特
別介紹譚輝智加入劇組，飾演「熊家」的鄰居。
輝智透露角色名叫「何守烏」，會與劉丹爭大廈
立案法團主席之位。他坦言視乎自己表現，才決
定是否長駐演出。他又稱與劉丹有大量對手戲，
感到很大壓力：「睇電視唔覺丹爺咁犀利，佢哋
太勁！背對白對我嚟講係吃力啲，比背歌詞難，
因為要顧及表情，真係好多學問。（多唔多
NG？）都預咗有，但好彩仲未俾人鬧，不過就
嚟被人鬧㗎嘞。」
劉丹給予輝智高度評價：「佢一定好醒目，

唱歌對我嚟講好難，所以佢好叻，但對新人嚟講梗
係要畀時間佢進步，佢非常OK，佢有對白嗰陣會留
意對手，冇對白就留意其他人，佢唔算多NG，我做
新人時成日俾導演鬧。」

姚焯菲考慮8月離港讀書

同場的姚焯菲被問如何慶祝復活節？她笑言：
「依家冇返學，連復活節係邊一日都唔記得。依家
習慣拍處境劇嘅節奏，覺得好好玩。之前覺得自己
冇乜演戲天分，但不斷練都有進步，依家表情自然
好多。」問到學業安排？她表示跟公司再討論後便
會公布，會以自己目標出發，若然選擇離港讀書，
將於8月啟程。

《中年好聲音2》亞
軍譚輝智踩過界拍劇！
他將於無綫處境劇《愛
．回家之開心速遞》飾
演劉丹的鄰居，會跟對
方爭做大廈立案法團主
席。他謙稱是演戲初
哥，預了不停NG，相信
很快會「得罪」劇組被
鬧。不過劉丹對輝智有
讚冇彈，並自稱做新
人時經常被導演鬧。

踩入《愛．回家》同劉丹爭做法團主席

譚輝智演戲初哥
預狂NG被鬧

■劉丹讚譚輝智唱
歌有感情，對演戲
有莫大幫助。

馬志威早前被爆與COLLAR經理
人戴穎（Wing）拍拖，前晚他出席新車
發布會時表示座駕壞了，會在現場睇
車，問到會否問女友意見？他笑言：
「睇吓啦！」問到感情生活是否很開
心？他坦言「OK」，再問他與女友是
否經常跟Marf、林家熙4人行拍拖？馬
志威笑言因與林家熙組隊踢波，見林家
熙比較多：「踢波緊要過拍拖！（女友
嚟睇波？）佢有佢自由啦！」

同場的向佐透露將推出廣東歌，記
者指他可角逐樂壇新人獎，他笑言：
「40 歲先嚟新人？」他透露新歌叫
《左心房》，講述其個人經歷。問到會
否有特別形象？他說：「有呀！（會唔
會衣着好大膽？）幾得意㗎！」

汪明荃（阿姐）與周嘉洛日前完成無綫綜藝節目
《帶阿姐看世界》的澳洲站拍攝工作後，急不及待在
個人社交網分享拍攝花絮照。之前揚言為了襯阿姐，
在家中執衫執足6個鐘的嘉洛仔，果然八成服裝都與阿
姐襯到絕！其中一套紫色CP裝更相當搶眼，難怪有網
民留言指二人「好有母子Feel」，「零違和」襯到
絕。對於阿姐急不及待開心Share花絮照，網民紛紛留
言表示期待節目播出，並讚阿姐好玩得：「一啲都唔
似77歲」、「從照片感受到快樂。」

汪明荃周嘉洛有母子Feel

林峯相隔9年再次踏紅館舞台，將於5月22
至28日舉行一連七場《GO WITH THE FLOW LF
LIVE 2025》演唱會，今次是他在紅館第6次開
騷。 為隆重其事，林峯昨日在尖沙咀半島酒店舉
行記者會，老闆古天樂以神秘嘉賓身份撐場，除
了答應做表演嘉賓外，更揚言可以跳唱林峯名曲
《Chok》。
林峯透露今次個唱有不少跳唱歌曲，近日已

積極健身操弗：「應該有嘅都會有！」對於古天
樂表示可以跳唱《Chok》，林峯則稱可以唱《男
朋友》的跳唱版。

古天樂任林峯個唱嘉賓馬志威踢波緊要過拍拖

■向佐將推出廣東歌。

■馬志威承認感情生活愉快。

■姚焯菲自覺演技有進步。




